
LESSON XIX

Herī vir caecus mihi fābulam dē bellō in quō prō patriā pugnāvit
nārrāvit. Haec est fābula:

Hīc sunt castra nostra. Ibi est flūmen. Illud flūmen nōn
est Rhēnus. Gallī multa flūmina habent sed illud flūmen nōn
est in Galliā. In Eurōpā nōn est. Trāns flūmen sunt castra
hostium. Inter castra hostium et castra nostra illud flūmen
fluit. Hodiē hostēs in castrīs manent quod herī multī vulnerātī
et necātī sunt. Agrī occupātī et vāstātī sunt. Ducēs
hostium sunt īrātī et mīlitēs noctū castra nostra capere cupiunt.
Ducēs hoc iubent. Hoc dēsīderant. Ubi ducēs hoc
iubent, necesse est mīlitēs hoc facere. Omnēs castra nostra
vāstāre cupiunt, sed inter hostēs et mīlitēs nostrōs est illud
flūmen. Circum castra nostra est mūrus altus. Sine hōc mūrō
perīculum est magnum. Propter hunc mūrum hostēs castra
nostra neque capient neque nostrōs vulnerābunt. Timidī nōn
sumus. Herī nocte dux noster trāns flūmen properāvit et
cōnsilia hostium audīvit.

Hodiē dux noster adest. Magnās cōpiās postulat. Auxilium
postulat accipitque. Mox omnēs rēs erunt parātae quod nocte
perīculum erit magnum. Quam prope hostēs videntur! Necesse
est illud flūmen trānsīre. Hoc est cōnsilium hostium.
Flūmen non est tardum. Per agrōs fluit et semper properat.
Sī hostēs trāns flūmen venient in mūrō stābimus. Ubi hostēs
ex aquā properant, multōs capiēmus et vulnerābimus. Multōs
iterum in aquam iaciēmus. Ācriter pugnābimus. Hostēs
clāmābunt et auxilium postulābunt, sed nūllī erunt tūtī. Dux
noster mīlitēs hostēs exspectāre iubet. Paene in mediō perīculō
sumus.

Media nox est. Hostēs exspectāmus. Lūna nōn est clāra.

